
A.L. 69 tal-2015

KODIĊI TA’ ORGANIZZAZZJONI U PROĊEDURA ĊIVILI
(KAP. 12

Regolamenti tal-2015 li jemendaw it-Tariffa A tal-Iskeda A
li tinsab mal-Kodiċi ta’ Organizzazzjoni u Proċedura Ċivili

BIS-SAĦĦA tas-setgħat mogħtija bl-artikoli 1007 u 1009B tal-
Kodiċi ta’ Organizzazzjoni u Proċedura Ċivili, il-Ministru għall-
Ġustizzja, Kultura u Gvern Lokali għamel ir-regolamenti li ġejjin:-

Titolu u bidu 
fis-seħħ.

Kap. 12

1. (1) It-titolu ta’ dawn ir-regolamenti hu r-Regolamenti
tal-2015 li jemendaw it-Tariffa A tal-Iskeda A li tinsab mal-Kodiċi ta’
Organizzazzjoni u Proċedura Ċivili, u dawn ir-regolamenti għandhom
jinqraw u jinftiehmu ħaġa waħda mat-Tariffa A tal-Iskeda A li tinsab
mal-Kodiċi ta’ Organizzazzjoni u Proċedura Ċivili, hawn iżjed ’il
quddiem imsejjħa "it-Tariffa A".

(2) Dawn ir-regolamenti għandhom jitqiesu li daħlu fis-seħħ
fl-1 ta’ Jannar, 2015.

Jemenda t-
Tariffa A.

2. Fil-partita 12 tat-Tariffa A, minnufih wara l-kliem "tkun
dovuta mill-parti stabbilita f’din it-Tariffa:" għandhom jiżdiedu l-
provisos li ġejjin:

"Iżda dan il-paragrafu ma japplikax għal xi kawża -

(i) li, fid-data li din it-Tariffa tiġi fis-seħħ, tkun
tħalliet għas-sentenza;

(ii) li, wara li din it-Tariffa tiġi fis-seħħ, iżda
mhux aktar tard mit-30 ta’ Settembru 2015, tkun saret
transazzjoni mingħajr ebda kondizzjoni dwarha jew tkun
twaqqfet mingħajr ebda kondizzjoni:

Iżda wkoll kull ftehim reġistrat fl-inkartament tal-kawża li
jiddikjara li l-partijiet ftiehmu li jwaqqfu l-kawża u jirriferuha
għad-deċiżjoni finali u vinkolanti taċ-Ċentru ta’ Malta dwar l-
Arbitraġġ, jitqies, għall-finijiet ta’ dan il-paragrafu, bħala
transazzjoni mingħajr ebda kondizzjoni jew waqfien mingħajr
ebda kondizzjoni:

Iżda wkoll persuna li taġixxi bħala mandatarju ta’ persuna
oħra f’kawża għandha, jekk tirrinunzja għall-mandat tagħha
mhux aktar tard mit-30 ta’ April, 2015, tkun suġġetta għal
drittijiet kalkolati skont din it-Tariffa kif fis-seħħ fil-31 ta’
Diċembru, 2014.

